
И по господню словеси водою и духом не крещены. 
Таковии во царство небесное не внидут, 
Токмо в ней винограда христова изыдут. 

75 Наша же православная християнская вера, 
Яко и в последованном написании скажет яко златокованная мера. 
От самого господа нашего Иисуса Христа и от святых его апостол 

и ученик нам предана, 
И от святых вселенских седьми соборов утверждена. 

л/г>2 "л\ Д а и т е ^ е ' государю, мощно о том слово царю-государю предложити, 
80 Чтобы таковому делу в печатном воображении быти. 

Царь-государь тебе в такове деле и слове послушает, 
В снабдевании бо царския души своея тебе слушает. 
И еще не престая молим твое, государя своего, благоумство, 
Чтобы тебе призрети на наше к царю недоступство. 

85 Как тебе, государю моему, всемилостивый бог известит, 
И сердце твое благодатными лучами озарит. 
Ничтоже свойственно приступным государю-царю, 
Паче же тебе, служащему таковому великому божественному олтарю. 
Еще же велие и достохвалное делу имущу, 

90 И самого диадиму носящаго бессмертную е его царицу пасущу. 
Сиречь царскую его душу содержащу, 
И всегда о ней со опасением бдящу. 
Яко беззаступным и недоступным помогати, 
Аки жаждущую душу в знойный день студеною водою напаяти. 

.242(323) 95 \\ паки и сам, государь, помилован будеши от Христа бога, 
И да сподобишися от него небеснаго его чертога. 
Вящши же того не имам, что к тебе, государю своему, писати, 
И честная твоя ушеса отягчати. 
Довлеет нам, грешным, по сем, 

юо Яко смышлен еси ты, государь, и разумен во всем. 
Яко же доброделная земля и от малых семен плод сотворяет, 
Тако и разумных муж от малых словес много разума являет. 
И еще молю твое, государя своего, многое разумение. 
Не положити того грубогож нашего плетения в забвение. 

105 На добрей своей памяти подержати, 
И в благополучный час государю царю в царстии его руце вдати. 
Некли ему, государю-царю, о нас, грешных, божественный параклит 

известит, 
И наше убожество своею царскою милостию обогатит. 
Аще и сугубством строк сложено, 

по Но обаче много трудов и рвения положено. 
^{323 об') И паки как ему, государю-царю, от бога известится, 

Так и милость царская на нас грешных явится. 
К тому же и твое благое слово может помощь сотворити, 
И к нему, государю-царю, доброглаголанием нас, грешных, огласити. 

115 Прочее буди, государь, покровен херувимскаго владыки десницею, 
И паки да подаст ти зде и тамо стократною сторицею. 
Во веки веков аминь, 
А ты, государь, и паки милости своея от нас, грешных, не отринь. 
Буди нас выну своим жалованьем призирати, 

120 Чтоб нам милости твоея не отбывати. 

